
capail tan’a’a mataa takukua

tinimana cu kara kasu umoni tan’a’a mataa takukaa? sua tan’a’a ia
makasi, “ ’ak! ’ak! ’ak! ” . sua tatutua ia makasi, “ ku~ ku~ ku~ > misee.

‘una cau makasi, tumatimana tan’a’a umoni. makai kani mapinipini!
makai “una nimaroka nonoman ’esi tikirimi. sua takukua tamna riang ia,
miarara kani. makai nipamuci ’esi pai’e’i! makananu kusai capanga musu?
cinimu’ura cu kara kasu tan’a’a mataa takukua, "esi arakukunu na kakangca
mingane? cinimu’uara cu kara kasu ’esi arakukunu nguani sumasima’a? Koo
pa ku cinimw’ura. “una kari makasi, tan’a’a mataa takukua ia, pakacangini
kani. apaco’e maraa tatia sua takukua, nakai ma’icapa na tan’a’a.
ka’anu aracapici ’inia. neni kusai vanai? nipacupungu cu kara kasu?

miana, cani pininga kani tan’a’a mataa takekua. meesua maataa nguani
tamna capai. paira maracocua aracakans. noo ’unain niaracakana ia,
kungangaan nguani. pakara’s arakukunu. *una kani cani rovana.
kana’amisan meesua. makungu taniara. mara nguani maringuna karu, na
tarako vatu matu’apuru micicu. parg’ana cu tassa. makasi tan’a’a, tantanau
Isi. miseni maningcau cucumeni tapinange, manung timanwan nguani tamna

riang. ka’ana manung capai mita, aka riang mita? marivari takekua, *una ku

kavangvang makasia capungu, cucuru parapusu ’ikua! nakai tia paksnnanu
1a? makasia kucu! aritapasun mita. makasi sua tan’a’a. maritapasua nanu?
kesoni sua takukua. aapungu mita misee sua tan’a’a. ¥’sa! namune’i
cu ’itumuru kari, maritapasu cu Kita masini!

mu’uru’uru tan’a’a maritapasu na takukua tamna aapungu. mara
tan’a’a karananana tapasua, matimanunga maritapasu ’inia. makai cu masini
cu’wraa mita capai takukua. pumanungu takukea musu’avu na tan’a’a. tia cu
mairi takukua maritapasu na tan’a’a. varangana cu meesua. masarampu cu
tassa. mipukuara vo’in sua tan’a’a. mu’upupangs cu takukwa mara *amuru.
maritapasu na tan’a’a tamna tina’an. makasua si’icapu CU.

akini taniara. mu’uru’uru takukua aramia’s. Ca’uraun kee tan’a’a
ta’arum kavangvang tina’an. cucuru aka cw’uraun. tavara’s nguain tia
arakuracw sua tan’a’a. koo pa maritara tan’a’a aramia’s, makacang mingane
manguru. aranai meesua, koo cu nguani arakukunu. pakacangini matarava

masini.

